
Lé cúpla bliain anuas is ar an taobhlíne mar bhainisteoirí
agus mar roghnóirí is mó atá formhór na foirne 40+ Mhícheál
Breathnach ag saothrú a gcoda. D’fhéadfá a rá gur cheap
tromlach na foirne go raibh a gcic deireanach buailte acu i
ngeansaí Bán agus Gorm an chumainn. Ach mar pháirt de
cheiliúradh an chumainn i mbliana, d’iarr Cathaoirleach an
Chumainn, Páraic Joe Shéamais, grúpa a chur le chéile le
haghaidh a thabhairt ar Mhaigh Cuilinn agus go n-imreofaí
Corn Chuimhneacháin Phaddy Mhatt Mhic an Iomaire ar
Chnoc an tSagairt.

Tarraingíodh aníos liosta imreoirí, tarraingíodh aníos
péire – ara céard tá mé a rá – tarraingíodh aníos scór liosta,
agus fós fhéin is dóigh go raibh daoine fágtha ar lár. Sé
seachtainí do thraenáil chrua agus bhí muid feistithe.

Nuair a d’fhógair Bainisteoir na foirne, Aindí Chóilí Óg,
an fhoireann an lá úd, bhí sé den tuairim gur cheart an binse a
bheith láidir, chuile sheans gurb shin an fáth go raibh formhór
na mbuachaillí ag iarraidh fanacht sa rota sin. Bród, áthas agus
beagán sceitimíní na mothúcháin a bhí againn agus muid ag
tabhairt aghaidhe ar pháirc na himeartha uair amháin eile. An
geansaí Ban agus Gorm a bheith caite aniar ar do bhráid arís –
bhí sé dochreidte. Leis an aithne atá againn ar a chéile i
gcaitheamh na mblianta, cé gur dúradh nach raibh ann ach
cluiche, bhí muid uilig ar a stára ag iarradh gnóchtáil.

Tús maith leis an gcluiche agus ag leatham bhí muid cúig
phointe chun cinn. Is muid ag tabhairt aghaidhe ar an
taobhlíne le scíth a thógáil, rith sé linn gur ag Steve Ainde a
bheadh an leagan amach dúinn, lá den tsaol, faoin mbealach a

raibh muid dhul i aimhréidh. Faraor tá seisean agus cuid eile
de laochra móra an chumainn imithe uainn anois agus áit níos
compoirdí acu in Iothlainn Dé. Ach fós fhéin bhí siad linn an
lá úd ar an gCnoc, agus cé gur throid Maigh Cuilinn ar ais go
láidir sa dara leath, nuair a shéid an moltóir, Páraic Dee, an
fheadóg dheiridh, bhí Corn Phaddy Mhatt ag fanacht as
mbaile agus trí phointe d’fharasbarr againn.

Ba laochi mo chuid súile-se é Paddy Mhatt Mhac an
Iomaire. Thraenáil sé muid mar imreoirí fásta. Thraenáil sé
mar ghasúir muid agus ba ghnaíúil é i dtaobh bealach ag na
cluichí. Ó sea, thugadh sé neart Bullseyesdhúinn freisin is
muid mar scorachaí. 

Tá muid fíorbhuíoch dhá chlann,Máirín agus Gearóidín,
as ucht an Choirnbhreá a chuir ar fáil don chluiche. Buíochas
ó chroí freisin le Cumann Mhícheál Breathnach as ucht an deis
a thabhairt dúinn ionadaíocht a dhéanamh thar cheann an
Chumainn uair amháin eile.

An scór deiridh arís sa gcluiche stairiúil 40+ úd, ara níl
fhios ag aon duine cén scór deiridh a bhí ann, mar ní raibh ann
ach píosa spraoi ar deireadh thiar. Sea go deimhin.

Na Seanleaids
Antoine O Conghaile

B
hí chúig nóiméad fanta agus Mícheál Breathnach dhá phointe chun cinn.
An bhféadfaí greim a choinneáil ar an gcreach nó an raibh Corn nua glan
Phaddy Mhatt ag tabhairt aghaidh ar Mhaigh Cuilinn.

� An Fhoireann Camógaíochta Faoi-11.
Chun tosaigh ó chlé:Hazel Ní Choistealbha, Sarah Ní

Chualáin, Méabh Ní Churraoin, Sinéad Ní Mhaoláin,

Caoimhe Ní Choisdealbha, Sorcha Ní Fhrighil, Deabhail

Ní Chaoimh, Máirín Ní Churraoin, Aoife Nic Ghiolla

Choinnigh. Ar chúl:Caitríona Ní Chonchubhair, Róisín

Ní Fhurghais, Aoife Ní Lorcáin, Sorcha Ní Bhraonáin,

Sinéad Nic Dhonnchadha, Anna Ní Ódhrain-Ní Mhurchú,

Sarah Comerford, Neil Ní Chonnláin, Caoimhe Ní

Chonghaile, Aisling Ní Iarnáin.

THÍOS:Joe agus Carmel Uí Churraoin ag bronnadh

seit geansaithe ar Mháirtín Ó Dúill thar cheann

Chumann Camógaíochta Chois Fharraige.  �

Thíos, tá an Fhoireann Faoi-14 a chaill

cluiche ceannais an Chontae le cúilín amháin

in aghaidh an Turlaigh Mhóir.
Ar Chúl:Saoirse Howlin, Síle Sorcha Ní Chonghaile,

Aisling Ní Chonchubhair, Caitríona Ní Churraoin, Lisa

Denise Ní Chonghaile, Áine Ní Dhubhghaill, Fiona Ní

Chonghaile, Orlaith Ní Dhireáin,  Karen Ní Dhonncha.

Chun Tosaigh:Loretta Ní Challanáin, Ciana Ní

Churraoin, Aisling Ní Neachtain, Éimear Ní Mhaoileoin,

Darina Ní Challanáin agus Cristín Nic Ghiolla

Choinnigh �

Na Sean fhondúirí thall …
Ar chúl, ó chlé: Aindí Ó Cualáin, Pádraig Mac Diarmada, Micheál Ó
Conghaile, Tadhg Ó Curraoin, Kevin Ó Conghaile, Máirtín Ó Biadha,
Micheál Ó Conghaile, Tony Ó Conghaile, Peadar Cualáin, Seán Ó
Finneadha, Eoin Ó Tuairisg, Pádraig Ó Fátharta, Pádraig Ó Beoláin,
Alec Ó Coisdealbha, Pádraig Ó Márta.

Chun tosaigh, ó chlé: Ruairí Ó Béarra, Colm Ó Conghaile, Cóil Ó
Feinneadha, Antoine Ó Conghaile, Joe Ó hÉanaigh, Máirtín Ó
Curraoin, Seán Ó Cualáin, Lorcán Ó Cualáin.

Gan aon dabht, b’fhiú é!

Ná lig amach é ar chraiceann do chluaise!

Meas tú arbh fhiú é!

I gComórtas Cuimhneacháin Éinne
Uí Fhoighil, comórtas iománaíochta
Faoi-14, d’éirigh leis an Spidéal a
theacht ar ais sa chluiche
leathcheannais in aghaidh An
Caisleán Gearr agus áit a ghnóthú i
gcraobh an chomórtais ar an
Domhnach. Bhí an-chluiche
iománaíochta ann agus scileanna
den scoth á dtaispeáint ag an dá
fhoireann. Ba iad foireann Faoi-14
na mBreathnaigh a cháiligh don
chraobh ina n-aghaidhe, tar éis
dóibh an ceann is fearr a fháil ar
Bhearna / Na Forbacha.

Ba é buaic an tSathairn, mar sin
féin ná na seisiúin oiliúna a rinne
ionadaithe ó Fhoireann
Camanachda na hAlbain leis na
foirne éagsúla Faoi-14. Míníodh na
rialacha Shinty do na hiománaithe
óga seo agus tugadh an deis dóibh
cluichí Shinty a imirt leis na maidí
Albanacha. Mhúscail sé seo an-spéis
iontu uilig agus go deimhin bhí
iontas ar na hAlbanaigh chomh
maith is a láimhseáil na
hiománaithe óga seo na maidí agus
na scileanna éagsúla seo.

Trí chluiche mhóra a bhí ar an
gclár don Domhnach, Craobh Sciath
Éinne Uí Fhoighil idir An Caisleán
Gearr agus Bearna/Na Forbacha;
Corn Cuimhneacháin Éinne Uí
Fhoighil idir Mícheál Breathnach
agus An Spidéal, agus Corn Cholm
Cille, Cluiche Idirnáisiúnta
Iománaíochta/Camanachda idir
Mícheál Breathnach agus Albain.

Ba iad An Caisleán Gearr a
d’ardaigh Sciath an Chomórtais, tar
éis dóibh comhimirt den scoth a

Féile Iománaíochta/Camanachd 2008

Ba é cuairt Fhoireann Camanachd na nAlbain ar pharóiste an Chnoic i mí
Dheireadh Fómhair buaic iomána na bliana i gCumann Mícheál
Breathnach 2008. Bhí an-deireadh seachtaine iománaíochta agus

camanachda ar an bpáirc agus foirne Gaeltachta Faoi-14 páirteach i gComórtas
Cuimhneacháin Éinne Uí Fhoighil agus foireann Sóisir an Chumainn ag iarraidh
a chinntiú nach n-éireodh leis na hAlbanaigh Corn Cholm Cille a thabhairt
abhaile leo. Cé gur chaith sé an oiread sin báistí le seachtain roimhe, ba léir go
raibh duine éigin ar Choiste Stiúrtha na Féile ag guidhe mar ghealaigh sé maidin
dé Sathairn agus dhá lá níos breátha ó thaobh aimsire ní fhéadfaí a iarraidh.

Rónán ag glacadh seilbhe aríst eile ar Chorn Cholm Cille tar éis na hAlbanaigh a bheith cloíte.

I gCraobh Sinsir na Gaillimhe i
mbliana bhí laethanta againn i
bPáirc an Phiarsaigh nuair a fuair an
Cheathrú Rua an ceann is fearr
orainn tar éis am breise. Cluiche é
seo ba cheart a bheith buaite againn
tar éis a bheith chun tosaigh le 9
bpointe tar éis 15 nóiméad. I ngrúpa
na gCaillteoirí in éadan Eanach
Cuain bhí an lá linn tar éis droch-
chluiche peile. Lá salach gránna
stoirmiúil, ach nach cuma, bhí an lá
linn.

Agus muid ag fanacht leis an
tarraingt don dara babhta bhí muid
ag súil le deis níos fearr ná an rogha
a fuair muid, Coláiste na hOllscoile,
Gaillimh. Tar éis cluiche breá peile
bhí an lá le fir na cathrach. Bliain
eile caite agus muid amuigh as an
gCraobh tar éis an dara babhta. Níl
an stádas i Roinn A sábháilte fós
agus dhá chluiche le n-imirt ach tá
misneach mhaith ag na leaids go
mbeidh muid in ann fanacht thuas
go ceann bliana eile.

Níl muid sa ngrád
Idirmheánach níos mó mar nár
bhuaigh an fhoireann sin cluiche ar
bith ar feadh na bliana. Cúis mhór
leis sin gur imir 11 nduine de na
leaids sinsir sa gCraobh agus mar
sin go raibh muid fágtha ar an
gcaolchuid sa ngrád Idirmheánach
an chuid eile den séasúr. B’fhéidir
nach drochrud amach is amach a
bheith ag imirt Sóisear A an bhliain
atá amach romhainn. Tá sé an-
deacair dhá fhoireann a choinneáil
thuas ag an ngrád is airde, ach le
cúnamh Dé ní bheidh muid i bhfad
thíos ach an oiread.

Bhain an fhoireann Sóisear C áit
amach i gCluiche Ceannais an
Chontae tar éis Craobh an Iarthair a
bhuachan thiar i Ros Muc in
aghaidh an Chlocháin. Chomh
maith leis sin, tá siad fós sa tSraith

agus iad ag imirt in aghaidh Árann
sa gCluiche Leathcheannais. Ní
maith liom aon ainmneacha ar leith
a lua, ach is breá an rud leaids mar
Phat Dee agus Tadhg Mór a fheiceáil
ag imirt togha na peile i gcónaí.

Chuir muid foireann os cionn
Dhá Scór Bliain chun páirce freisin
an mhí seo caite. Bhí an lá leo siúd in
aghaidh Mhá Cuilinn agus chroch
siad leo Corn Phaddy Mhatt agus
nach breá an rud go bhfuil ainm
Phaddy luaite leis an gCorn céanna.
Is cinnte gur fear é a rinne go leor
oibre leis an gCumann i rith na
mblianta. Fear eile sa gCumann a
d’imigh uainn freisin is ea Ned Ó
Feinneadha as an Tuar Beag, agus
rinne sé a chuid féin don Chumann
sna bliana siar. Ar dheis Dé go raibh
an anam.

Ar an 23ú lá de Dheireadh
Fómhair thug 49 daoine, idir fhir
agus mhná, aghaidh ar Bhoston mar
chuid de Chomóradh 100 bliain ar
bhás Mhícheál Breathnach. Bhí 18
bpeileadóir, bainistíocht na foirne,
oifigigh an Chumainn, ceoltóirí
agus lucht tacaíochta sa slua. D’imir
muid cluiche in aghaidh piocadh de
Shannon Blues agus Connemara Gaels

i gCanton, áit bhreá gan bréag ná
magadh. Tá moladh mór ag dul do
Ghael Bhoston as a leithéid d’áit a
bheith acu. Bhí an lá linn tar éis na
huaire, leis an scór 2-15 in aghaidh
1-11.

Tar éis dinnéar breá bhí ceol
agus damhsa sa halla mór thuas
staighre. Bhí cuid mhór de mhuintir
Chois Fharraige atai mBoston i
láthair agus bhí caint agus sioscadh
go maidin ann dá réir. Bhí dhá oíche
mhór cheoil againn i JJ’s i Dorchester
agus sa nGoal Post i Quincy, agus
bhain muid fhéin agus an mhuintir
thall an-spraoi as an tseachtain, go
raibh maith ag muintir Chonamara i
mBoston as sin.

Forbairt Nua
Tá cead pleanála faighte againn faoi
dheireadh thiar thall leis an
fhorbairt a thosú agus tá súil againn
tabhairt faoi sin go luath sa mbliain
nua, le cúnamh Dé. Déanfar an
fhorbairt ina cheithre chuid, an
Pháirc Astroturf ar dtús, ansin páirc
traenála, na seomraí feistis agus an
t-ionad aclaíochta ina dhiaidh sin
agus an tIonad Spóirt ar deireadh
thiar.

Cumann Mhícheál Breathnach
Pádraig Joe Shéamuis (Cathaoirleach)

An t-am seo anuraidh bhí foirne sinsir an Chumainn sábháilte agus ag
déanamh go maith ina ngrádanna éagsúla féin. Bhí an fhoireann sinsir
peile tar éis ardú céime a bhaint amach go dtí Roinn A. Mar bharr air sin

ghnóthaigh siad an Chraobh B  amach ar fad.

Cuairt na nAlbanach

thaispeáint in aghaidh Bhearna/Na
Forbacha agus bhí ríméad ar Joe
Steve Ó Neachtain Corn
Cuimhneacháin Éinne Uí Fhoighil a
bhronnadh ar chaptaen Mhícheál
Breathnach, Ruadhán Ó Béarra tar
éis dóibh an ceann is fearr a fháil ar
An Spidéal i gcluiche sciliúil crua.

Bhí iriseoirí agus ceamaraí
teilifíse i measc an tslua mhóir a bhí
i láthair don chluiche mór
idirnáisiúnta agus  seinneadh
Amhrán na bhFiann agus Amhrán
Náisiúnta na hAlban sular
caitheadh isteach an sliotar don
ócáid. Ceathrar déag imreoirí a
chuir chun páirce don dá fhoireann
agus thóg sé tamall ar fhoireann
Mícheál Breathnach dul i dtaithí ar
na comhrialacha i dtosach, an riail a
chuireann cosc ar an sliotar a
chiceáil ach go háirithe. Cé go raibh
roinnt seansanna go luath ag Alba
dá réir sin lena gcuid pocanna saora,
níor éirigh leo dul ar chlár na scór
go dtí go raibh beagnach deich
nóiméad caite.

Cé go raibh an dá fhoireann tar
éis aithne mhaith a chur ar a chéile -
anuraidh in Albain nuair a
himríodh an chéad chluiche
eadrainn agus le cúpla oíche roimhe
sin ó a leaindeáil na hAlbanaigh i

gCois Fharraige - bhí an choimhlint
ar pháirc na himeartha crua agus
dian. Tar éis do na mBreathnaigh a
theacht isteach ar an stíl imeartha
éagsúil a bhaineann leis an gcluiche
comhrialacha, d’éirigh leo scóranna
a aimsiú agus bhí siad chun cinn go
maith faoi leath am. Bhí a fhios acu,
áfach, nach raibh fonn ar bith ar na
hAlbanaigh aghaidh a thabhairt ar
an mbaile gan an Chorn.

Chuir Alba tús leictreach leis an
dara leath agus d’éirigh leo cúl a
aimsiú a d’ardaigh an meanmna
iontu. Bhí ag éirí leo a gcuid
pocanna saora a aimsiú anois agus
an sliotar Gaelach á úsáid sa dara
leath. Bhí a gcuid cleachtadh déanta
acu ba léir! Ach in ainneoin gurb iad
Alba a bhuaigh an dara leath, bhí
dóthain d’fharasbarr ag Na
Breathnaigh ag leath ama chun
Corn Cholm Cille a choinneáil i
bParóiste an Chnoic ar feadh bliana
eile agus bhí ríméad ar Andy
Bleasdale an Corn a bhronnadh ar
Rónán Ó Conghaile, captaen
Mhícheál Breathnach.

Rinne sé oíche go maidin Tigh
Chualáin tar éis an chluiche, áit ar
bronnadh na boinn agus gradam
Laoch na hImeartha le linn an
dinnéir cheiliúrtha. Ba é Seán

Denvir a ghnóthaigh gradam Laoch
na hImeartha 2008. 

Tá Iománaithe Chumann
Mícheál Breathnach ag tnúth go
mór le cuairt a thabhairt ar an
Oileán Sciathánach i Meithimh 2009
mar a bhfuil pleananna idir lámha
cheana féin chun cur leis an méid
atá bainte amach go dtí seo agus
muid ag cothú nasc cultúrtha agus
caradais idir muid féin agus ár
gcairde Albanach, agus ag cur na
hiománaíochta chun cinn i gceantar
Chois Fharraige chomh maith.

Tá an Coiste Iománaíocht
fíorbhuíoch do chuile dhuine a thug
cúnamh dúinn agus muid ag eagrú
na deireadh seachtaine seo. Tá
buíochas ar leith ag dul do Choiste
na Páirce as ucht a gcuid oibre agus
tacaíochta. Ba mhaith linn buíochas
ó chroí a ghabháil leis na bainisteoirí
éagsúla ar fad atá ag plé leis an
iománaíocht sa Chumann agus do
Aodhán Mac Cormaic, bainisteoir
Fhoireann Sóisir na mBreathnaigh
2008, go speisialta. Gura fada buan
sibh! 

Guíonn an Coiste gach rath ar
Fhoireann Faoi-21 an Chumainn atá
i gcluiche ceathrú-ceannais
Iománaíochta an Chontae go gairid.
Go n-éirí libh!

Coinneoidh muid an Corn ar fad an chéad bhliain eile!

Cumann Camógaíochta
Chois Fharraige Máirtín Ó Dubhghaill

T
á Cumann Camógaíochta Chois Fharraige ag deireadh an tséasúir faoi
láthair agus ag críochnú ar nóta ard mar a thosaigh siad thiar i mí na Márta
seo caite. Bhuaigh an fhoireann sóisir sraith an Chontae (Sóisear B) nuair

a bhuail siad cailíní Skehana sa chluiche ceannais leis an scór 2-1 in aghaidh 0-
0. Tá na cailíní Faoi-15 ag fanacht le cluiche ceannais Chomórtas Iarthar na
Gaillimhe agus na Cathrach, áit a gcasfaidh siad ar an gCaisleán Gearr. 

Tá 143 cailíní cláraithe leis an
gCumann i mbliana:  Foirne faoi 9,
10, 11, 12, 13, 14, 15, 16, 18 agus
foireann Sóisir. Glacann an Cumann
páirt i gComórtais an Chontae agus
i gComórtais an Iarthair sna
grádanna sin ar fad. 

Faoi-9:Bhuaigh siad ar chuile
fhoireann sa ghrúpa (Caisleán
Gearr, Liam Uí Mhaoilíosa, Bóthar
na Trá agus Bearna/Na Forbacha)
ach chaill siad le cúl amháin in
aghaidh Uarán Mór sa chluiche
leathcheannais.

Faoi-10:Bhuail Dún an Eochta
iad le dhá chúilín i gcluiche
leathcheannais de Chraobh an
Chontae

Faoi-11:Bhain siad amach an
cluiche Craoibhe de Chomórtas an
Iarthair, áit ar chaill siad i gcoinne

Bhóthar na Trá le 3 cúilín.
Faoi-12:Cluiche Ceannais an

Chontae arís, ach bhuail
Creachmhaoil iad le dhá chúilín.
Bronnadh an gradam “Laoch an
Chluiche” ar  Ciana Ní Churraoin as
an gCoill Rua tar éis an-taispeántas
camógaíochta.

Faoi-13:Cáilithe do chluiche
leathcheannais de Chomórtas an
Iarthair áit a gcasfaidh siad ar Liam
Uí Mhaoilíosa nó an Caisleán Gearr.
Ádh mór orthu!

Faoi-14:Shroich siad Cluiche
Ceannais an chontae ach bhuail an
Turloch Mór iad le cúilín amháin tar

An fhoireann camógaíocht 8 & 9:Chun tosaigh ó chlé:Róisín Ní Cheallacháin, Aoife Nic Cormaic, Máire Ní Fhrighil, Blanca
Ní Dhonabháin, Éabha Ní Chonnláin, Fionnuala Ní Mhárta, Laoise Nic Oireachtaigh, Uaidh Robertson, Iseult Ní Fhoighil. Ar
chúl:Caoimhe Ní Churraoin Breathnach, Aisling Ní Fhurghais, Sadhbh Ni Chonghaile, Caoimhe Ní Chonghaile, íde Ní Churraoin,
Aghna Nic Dhonnchadha, Emer Nic Dhonnchadha, Tiffany Ní Choisdealbha, Sinéad Ní Chonchubhair, Katie Ní Fhéinneadha 

Foireann Camógaíochta Faoi-10 a chuaigh go dtí cluiche leathcheannais an Chontae.

Chun tosaigh ó chlé: Rachel Nic an Ultaigh, Anna Ní Ódhráin-Ní Mhurchú, Anysia Ní Thuairisg, Éimear Ní Thuairisg, Sadhbh
Howlin, Méadhbh Ní Mhuirnín, Sorcha Ní Fhrighil, Majella Nic Dhonnchadha. 
Ar chúl: Aoife Nic Ghiolla Choinnigh, Tiffany Ní Choistealbha, Laoise Bhreathnach, Mary Ní Fhéinne, Méadhbh Nic Dhonnchadha,
Sorcha Ní Bhraonáin, Sinéad Ní Mhaoláin, Caoimhe Ní Choisdealbha, Fionnuala Ní Ghruinéil, Laura Ní Ifirneáin.

An Fhoireann Sóisir a bhuaigh Craobh an Chontae nuair a fuair siad an ceann is fearr ar Shaidhleán
Ar chúl: Máirtín Ó Dubhghaill, Aoife Ní Dhomhnaill, Gráinne Bleasdale, Léan Breathnach, Sadhbh Ní Cheallaigh, Caoimhe Ní Mhaoileoin, Róisín Ní Cheannabháin, Méadhbh Ní
Fhlatharta, Béibhinn Ní Ghríofa,  Tríona Ní Dhiollúin, Stacey Ní Churraoin. Charlene Ní Churraoin, Bríd Bleasdale agus Andy Bleasdale
Chun tosaigh: Éimear Ní Chadhain, Niamh Ní Dhroighneáin, Teresa Ní Chadhain, Niamh Ní Mhaoileoin, Niamh Ní Chearra, Máire Treasa Ní Dhubhghaill, Sarah Ní Choistealbha
(Captaen), Orla Breathnach, Aedín Ní Fhátharta agus Áine Ní Chonghaile

éis cluiche iontach sciliúil.
Faoi-15:Ag imirt go gairid i

gCluiche Ceannais an Iarthair i
gcoinne an Caisleáin Ghearr. Ádh
mór orthu!

Faoi-16: Buaileadh iad sa chéad
bhabhta de Chraobh an Chontae.

Faoi-18: Bhuail Bóthar na Trá
iad i gCluiche Leathcheannais an
Chontae

Sóisear B:Bhuaigh siad Sraith
an Chontae agus Craobh an
Chontae. Nár laga Dia iad!
Tá chuile bhall den Chumann ag
tnúth go mór leis an Dinnéar
Bliantúil i mbliana!

Arís sa samhradh seo caite,
eagraíodh Campa Camógaíochta ar
feadh seachtaine ar Pháirc na
mBreathnaigh. Na teagascóirí a bhí
againn, Eoin Ó Ceallaigh agus
Ciarán Ó Frighil as Co. an Chláir
agus Diarmuid Ó Ceallaigh as na
hAille. Bhí siad iontach!

Tháinig Veronica Curtin,
imreoir Chontae na Gaillimhe ar
feadh dhá lá lena cuid scileanna a
roinnt leis na cailíní. D’fhreastail 78
cailíní ar an gCampa agus bhain
siad an-spraoi as, gan trácht ar an
bhfeabhas a tháinig ar a gcuid
scileanna!

Roghnaíodh beirt ón gCumann
ar fhoireann na Gaillimhe Faoi-13 i
mbliana: Ciana Ní Churraoin agus
Órlaith Ní Dhireáin. Bhí Sadhbh Ní
Cheallaigh agus Niamh Ní Chearra
ar phainéal  mionúir an Chontae. Tá
siad ag leanacht an chosáin a thóg
Áine Ní Chonghaile, Gráinne
Bleasdale agus Sadhbh Ní
Cheallaigh a d’imir le foireann
Sinsear B an Chontae anuraidh.

Déanann CCCF freastal ar
chailíní cheantar Chois Fharraige,

óna Forbacha siar agus cuireann an
Cumann fáilte roimh bhaill nua i
gcónaí. Bíonn traenáil ar siúl chuile
Shatharn ar Pháirc na
mBreathnaigh. Is féidir tuilleadh
eolais a fháil ó aon duine de na
traenálaithe seo a leanas a bhíonn ar
an bpáirc chuile Shatharn;
Caitríona Ní Chonchubhair, Áine Ní
Chonchubhair, Aodán Mac
Cormaic, Bríd Bleasdale, Andy
Bleasdale agus Máirtín Ó
Dubhghaill.

Foireann Camógaíochta Faoi-12 a d’imir i gCluiche Ceannais an Chontae  
Ar chúl:Hazel Ni Choistealbha, Róisín Ní Neachtain, Sarah Ní Chualáin, Áine Ní Bhiataigh, Cristín Nic Ghiolla Choinnigh, Ciana
Ní Churraoin, Lisa Ní Chadhain, Sarah Comerford, Sinéad Nic Dhonnchdha, Gretta Ní Bharrúin, Máirín Ní Churraoin, Aisling Ní
Iarnáin. Chun tosaigh ó chlé: Méadhbh Ní Churraoin, Róisín Ní Fhurghais, Anna Ní Ódhráin -Ní Mhurchú, Sorcha Ní Fhrighil,
Sinéad Ní Mhaoláin, Aoife Ní Lorcáin, Sorcha Ní Bhraonáin, Clíodhna Nic Fhlannchadha, Dearbhail Ní Chaoimh, Éimear Ní
Chonaire, Neil Ní Chonnláin agus Charlie Ó Frighil (an mascot). 

